
ᓄᓇᕘᒥ ᓂᐅᕕᖅᑕᐅᓂᑯᓄᑦ ᑮᓇᐅᔭᓕᐊᕆᔭᐅᓯᒪᔪᑦ ᐅᓄᖅᓯᕚᓪᓕᓚᐅᖅᐳᑦ 4 ᐳᓴᒥ 2016−ᖑᑎᓪᓗᒍ.  ᓄᓇᕘᒥ 
ᑮᓇᐅᔭᓕᐅᕈᑎᑦ ᐅᓄᖅᓯᕚᓪᓕᕐᓂᖅᓴᐅᓂᐊᖅᐳᑦ 2017−ᒥ, 6 ᐳᓴᒥᒃ ᐅᓄᖅᓯᕚᓪᓕᖅᓯᒪᓗᑎᒃ. ᐅᓄᖅᓯᕚᓪᓕᖅᓯᒪᔪᑦ 
ᐊᑭᖏᑦ ᓂᕆᐅᒋᔭᐅᕗᑦ ᐅᓄᖅᓯᕙᓪᓕᐊᓂᐊᕋᓱᒋᔭᐅᓪᓗᑎᒃ ᖃᔅᓯᐊᕐᔪᖕᓄᑦ ᐅᑭᐅᓄᑦ ᐊᑐᓚᐅᖅᓯᒪᙱᑦᑐᒥᒃ ᐃᓛᒃᑰᖅᑐᓂᒃ 
ᑮᓇᐅᔭᓕᐅᕈᑕᐅᕚᓪᓕᖅᓯᒪᓂᖓᓄᑦ ᐅᔭᕋᖕᓂᐊᒐᒃᓴᑦ ᒪᕐᕈᐃᖅᓱᓪᓗᐊᖅ ᐊᖏᒡᓕᕚᓪᓕᖅᓯᒪᓂᖓᓄᑦ 2016−ᒥ 2020-ᒧᑦ.

2006-ᒥ 2016-ᒧᑦ, ᒐᕙᒪᒃᑯᑦ ᐱᓕᕆᐊᖓ ᓂᐅᕕᖅᑕᐅᖃᑦᑕᕐᓂᑯᓄᑦ ᑮᓇᐅᔭᓕᐊᕆᔭᐅᓯᒪᔪᑦ ᑲᑕᒋᐊᓚᐅᖅᐳᑦ 46 ᐳᓴᒥ 
35 ᐳᓴᒧᑦ.   ᒫᓐᓇᐅᔪᕐᓕ, ᐅᔭᕋᖕᓂᐊᖅᑐᓕᕆᔨᒃᑯᑦ ᐅᓄᖅᓯᕚᓪᓕᖅᓯᒪᕗᑦ ᖁᓖᖅᓱᓪᓗᐊᕐᓗᒋᑦ, 2 ᐳᓴᒥ 22 ᐳᓴᒧᑦ − 
ᐃᓛᒃᑰᖅᑐᑦ ᐱᓂᖅᐹᖑᓕᖅᖢᑎᒃ ᐊᒻᒪ ᐃᑲᔪᖅᖢᑎᒃ ᐱᕙᓪᓕᐊᓂᕆᔭᐅᔪᓄᑦ ᓇᖕᒥᓂᖅᑖᖅᐸᓪᓕᐊᔪᓄᑦ.   ᐃᖃᓗᓕᕆᔨᑦ 
ᑮᓇᐅᔭᓕᐅᕈᑎᓂᒃ ᐱᕙᓪᓕᐊᖃᑕᐅᑦᑎᐊᕐᒥᔪᑦ. 

ᐅᔭᕋᖕᓂᐊᒐᒃᓴᖅᓯᐅᕐᓂᖅ ᐊᒻᒪ ᐅᔭᕋᖕᓂᐊᕐᓂᖅ
ᐱᕙᓪᓕᐊᑎᑕᐅᓂᖓ ᐅᔭᕋᖕᓂᐊᒐᒃᓴᓕᕆᓂᖅ ᓴᖅᑭᑦᑎᕙᓪᓕᐊᕗᖅ ᐅᔾᔨᕐᓇᖅᑐᓂᒃ ᑮᓇᐅᔭᓕᐅᕈᑎᓂᒃ ᐃᑲᔫᑎᒃᓴᓂᒃ 
ᓄᓇᕗᒥᐅᓄᑦ. ᑕᐃᒪᐃᒻᒪᑦ ᐊᕐᕌᒍᒐᓴᐅᓚᐅᖅᑐᑦ, ᓄᓇᕗᒥᐅᑦ ᐃᑲᔪᖅᓯᒪᕐᔪᐊᖅᐳᑦ ᐅᔭᕋᖕᓂᐊᕐᓂᕐᒧᑦ ᐱᕙᓪᓕᐊᓂᕐᒧᑦ, 
ᕿᓂᕐᓂᖅ ᐊᒻᒪ ᐅᔭᕋᖕᓂᐊᕐᕕᒃᑖᕋᓱᖕᓂᖅ. ᒫᓐᓇ ᖃᓄᐃᓕᖓᓂᖓ ᐅᔭᕋᖕᓂᐊᖅᑐᓕᕆᓂᕐᒥ ᒪᕐᕈᐃᓪᓗᐊᕐᓗᒍ 
ᐱᕈᖅᐹᓪᓕᖅᓯᒪᓂᐊᖅᑐᖅ 2020−ᒧᑦ ᑎᑭᓪᓗᒍ.  ᕕᕗᐊᕆ 2017-ᒥ, Agnico Eagles Mines ᐅᔭᕋᖕᓂᐊᕐᕕᒃ 
ᑐᓴᖅᑎᑦᑎᓚᐅᖅᐳᑦ $1.5 ᕕᓕᐊᓐ-ᒥ ᑮᓇᐅᔭᓕᐅᕐᓂᖏᓐᓂᒃ ᓄᓇᕗᒻᒥ ᐊᐅᓚᔾᔪᑎᖏᓐᓄᑦ.  ᐃᑲᔫᑕᐅᓂᐊᖅᑐᖅ 
ᑎᑭᑕᐅᓇᓱᒃᑐᖅ ᐅᔭᕋᖕᓂᐊᕐᓂᕐᒧᑦ ᐱᓕᕆᐊᒃᓴᒧᑦ $733 ᒥᓕᐊᓐ ᐊᑐᖅᑕᐅᕌᓂᓚᐅᖅᑐᖅ 2016−ᒥ, $1.5 ᕕᓕᐊᓐ−
ᒦᓕᓛᖅᖢᓂ ᑎᑭᑕᐅᓇᓱᒃᑐᖅ 2020-ᐅᓕᖅᐸᑦ.  

ᒫᓐᓇ, ᐅᔭᕋᖕᓂᐊᒐᒃᓴᓂᒃ ᕿᓂᕐᓂᖅ $200 ᒥᓕᐊᓐ−ᒥ ᖄᖏᐅᑎᓯᒪᓕᖅᑐᖅ ᐊᑭᑦᑐᖅᐸᓪᓕᐊᑐᐃᓐᓇᕐᓂᐊᖅᖢᓂᓗ, ᒎᓗ, 
ᐅᔭᖅᑲᓂᒃ ᑎᓯᓂᖅᐹᑦ (ᑕᐃᒪᓐ) ᐊᒻᒪ ᐊᑭᑭᑦᑐᒃᓴᔭᒃ ᓴᕕᕋᔭᒃᓴᖅ ᕿᓂᖅᑕᐅᖏᓐᓇᖅᑎᓪᓗᒋᑦ ᓄᓇᕘᓕᒫᒥ. 

ᐱᐅᓯᒃᑯᑦ ᐊᖑᓇᓱᖕᓂᖅ
ᒪᑭᒪᔾᔪᑎᒧᑦ ᐃᓚᒋᔭᐅᓪᓗᓂ, ᓄᓇᕗᒻᒥ ᐱᐅᓯᕐᒥᓂᒃ ᐱᓕᓐᓇᓲᑦ ᐊᖑᓇᓱᖕᓂᕐᒥ, ᐊᖑᓇᓱᐃᓐᓇᕐᓂᐊᖅᖢᑎᒡᓗ ᓄᓇᕘᒥ 
ᒪᑭᒪᔾᔪᑎᓂᒃ ᐱᓕᕇᓐᓇᕋᓗᐊᖅᑎᓪᓗᒋᑦ. 

ᓄᓇᕗᒻᒥ ᒪᑭᒪᔾᔪᑎᑦ ᑐᙵᕕᖃᖅᐳᑦ ᐃᓄᐃᑦ ᐱᐅᓯᕐᒥᒍᑦ ᐊᖑᓇᓱᒍᓯᖏᓐᓄᑦ, ᓄᓇᒥᐅᑕᕐᓂᒃ ᑕᑎᖃᕐᔪᐊᖏᓐᓇᕐᓂᐊᖅᑐᓄᑦ. 
ᓂᕐᔪᑎᓂᒃ ᐊᖑᓇᓱᒃᐸᒃᑐᑦ ᓂᕆᔭᒃᓴᕆᓪᓗᒋᑦ, ᐊᒥᖏᑦ ᕿᓯᖏᓪᓘᓐᓃᑦ ᐊᓐᓄᕌᒃᓴᕆᓪᓗᒋᑦ; ᓴᐅᓃᓪᓗ ᐊᖑᓇᓲᑎᓄᑦ 
ᑭᓱᒃᓴᐅᓪᓗᑎᒃ, ᐱᙳᐊᕈᑎᒃᓴᐅᓪᓗᑎᒃ ᐊᒻᒪ ᓴᓇᙳᐊᒐᒃᓴᐅᓪᓗᑎᒃ. ᖃᖓᑦᑎᐊᖅ ᖃᐅᔨᓴᕈᑕᐅᓚᐅᖅᑐᖅ 
ᓇᓚᐅᑦᑖᕈᑕᐅᓚᐅᖅᐳᖅ ᒫᓐᓇ ᐊᖑᓇᓱᖃᑦᑕᖅᑐᑦ ᐅᑭᐅᓕᒫᕐᒧᑦ $40 ᒥᓕᐊᓐᓂᒃ ᑮᓇᐅᔭᓂᒃ ᐊᑐᖃᑦᑕᕋᓱᒋᔭᐅᓪᓗᑎᒃ. 
ᓇᑦᑎᕋᓱᖃᑦᑕᕐᓂᖅ ᓄᓇᕗᒻᒥ ᑮᓇᐅᔭᓕᐅᕈᑕᐅᓇᓱᑐᐃᓐᓇᙱᑦᑐᖅ, ᐱᐅᓯᕆᔭᐅᔪᖅ ᐃᓄᖕᓄᑦ ᐃᑲᔫᑕᐅᓪᓗᓂ 
ᖃᓂᒋᔭᐅᖏᓐᓇᖅᖢᓂ ᐊᕙᑎᒧᑦ. 

40,000 ᐅᖓᑖᓂ ᓇᑦᑎᖃᑦᑕᖅᐳᑦ ᐊᕐᕌᒍᑕᒫᑦ ᓄᓇᕗᒻᒥ. ᑭᖑᕝᕕᖅᑕᐅᓯᒪᔪᑦ ᓂᖀᑦ ᐊᑭᒋᕙᒃᑕᖏᑦ ᓇᑦᑎᐅᑉ ᓂᕿᖏᓐᓄᑦ 
ᐊᑭᖃᓪᓗᐊᕋᓱᒋᔭᐅᔪᑦ $5 ᒥᓕᐊᓐ−ᐸᓗᖕᓂ. ᕿᓰᑦ ᐊᑭᖃᒃᑲᓐᓂᖅᖢᑎᒃ $1 ᒥᓕᐊᓐ−ᑲᓐᓂᕐᓂᒃ ᓴᓇᙳᐊᖅᑎᓄᑦ 
ᒥᖅᓱᒐᕐᓄᓪᓗ. 



ᐃᒪᕐᒥᐅᑕᓕᕆᓂᖅ
ᓄᓇᕗᒻᒥ ᐱᒋᐊᖅᑎᑦᑎᓯᒪᔪᑦ ᑮᓇᐅᔭᓕᐅᕋᓱᖕᓂᕐᒧᑦ ᖃᓕᕋᓕᖕᓂ, ᑭᖑᒃᐸᖕᓂ ᐊᒻᒪ ᐃᖃᓗᖕᓂ ᓄᓇᕐᔪᐊᓕᒫᒥ 
ᓂᐅᕕᐊᖑᕙᒃᖢᑎᒃ. ᕿᑭᖅᑖᓗᖕᒥ ᖃᓕᕋᓕᒐᓱᖕᓂᖅ ᐃᒪᕕᖕᒥ ᐊᒻᒪ ᖃᓕᕋᓕᕆᓂᖅ ᓄᓇᒥ ᓴᓇᕝᕕᓪᓚᕆᐊᓘᕗᖅ. 

ᖃᓕᕋᓕᖕᓄᑦ, ᓄᓇᕗᒻᒥ ᐃᒪᕕᖕᒥ ᐱᔭᐅᔪᓐᓇᖅᑐᑦ ᑭᒡᓕᖓ ᓴᓂᕐᕙᒃᑕᐅᓯᒪᔪᖅ 11,943 metric tonnes ᐅᖓᑖᓃᑉᐳᖅ, 
ᖃᓕᕋᓕᕆᓂᖅ ᐊᑭᖃᓚᐅᖅᐳᖅ $77 ᒥᓕᐊᓐ−ᓂᒃ 2016−ᖑᑎᓪᓗᒍ. ᓱᓕ 2016−ᒥ, 10,265 metric tonnes−ᓂᒃ 
ᖃᓕᕋᓕᒃᑐᖃᓚᐅᖅᐳᖅ, ᑮᓇᐅᔭᓕᐅᕈᑕᐅᑎᒋᓪᓗᑎᒃ $67 ᒥᓕᐊᓐ−ᓂᒃ. ᑮᓇᐅᔭᓕᐅᕈᑕᐅᓇᓱᒃᑐᖅ ᐃᖃᓗᒐᓱᖕᓂᖅ ᓱᓕ 
ᐱᓕᕆᐊᖑᓯᒪᙱᑎᓪᓗᒍ, ᐃᖃᓗᓕᕆᔨᒃᑯᑦ ᐱᒻᒪᕆᐅᔪᒥᒃ ᐱᕙᓪᓕᐊᔪᒥᒡᓗ ᐃᑲᔪᖅᐳᑦ ᓄᓇᕘᒥ ᒪᑭᒪᔾᔪᑎᒧᑦ.  

ᐳᓚᕋᖅᑐᓕᕆᓂᖅ
ᐊᔾᔨᐊᙱᖦᖢᓂ ᐃᓄᐃᑦ ᐃᓕᖅᑯᓯᖓᑦ ᐊᒻᒪ ᑲᔾᔮᕐᓇᑦᑎᐊᖅᑐᖅ ᓄᓇᕗᑦ ᓄᓇᕐᔪᐊᕐᒥᙶᕈᓘᔭᖅᑐᓂᒃ 
ᐅᐸᒃᑕᐅᖏᓐᓇᖃᑦᑕᖅᐳᖅ. 14,000−ᐸᓗᖕᓂ ᓄᓇᕘᒧᑦ ᐳᓛᖅᑐᖃᓲᖑᕗᖅ ᐊᕐᕌᒍᒥ. ᐳᓚᕋᖅᑐᓕᕆᓂᕐᒧᑦ ᐱᓕᕆᐊᑦ 
ᒪᑯᐊᖑᓪᓗᑎᒃ ᓄᓇᓕᖕᓂ−ᐳᓚᕋᖅᑐᓕᕆᓂᖅ, ᑮᓇᐅᔭᐃᔭᖅᑐᓂᒃ ᐊᖑᓇᓱᒋᐊᖅᑎᑦᑎᓂᖅ, ᐃᖃᓗᒐᓱᖕᓂᖅ, 
ᐃᓕᖅᑯᓯᓕᕆᓂᖅ, ᐊᐅᓪᓛᖅᑎᑦᑎᓂᖅ ᐊᒻᒪ ᐃᓕᓐᓂᐊᖅᑎᑦᑎᓂᖅ.  

ᓄᓇᕗᒻᒥ ᑎᓴᒪᐅᓪᓗᑎᒃ ᑲᓇᑕᓕᒫᒥ ᒥᕐᖑᐃᖅᓯᕖᑦ ᐊᒻᒪ 15−ᖑᓪᓗᑎᒃ ᒥᕐᖑᐃᓯᕖᑦ  ᐱᕕᒃᓴᑦᑎᐊᕙᐅᒋᕗᑦ 
ᐳᓛᖅᓯᒪᔪᓄᑦ ᑲᔾᔮᕐᓇᖅᑐᓄᑦ ᐅᐸᒍᑎᔪᓐᓇᖅᖢᑎᒃ.  ᓄᓇᕗᒻᒥ ᒥᕐᖑᐃᖅᓯᕖᑦ ᑐᐱᕐᕕᖃᑦᑎᐊᖅᐳᑦ ᐳᓛᖅᓯᒪᔪᓄᓪᓗ 
ᐱᐅᒋᔭᐅᓗᐊᙳᐊᖅᐸᒃᖢᑎᒃ. ᐅᒥᐊᕐᔪᐊᒃᑯᑦ ᓄᒃᑕᖅᐸᒃᑐᑦ ᐊᕐᕌᒍᑕᒫᑦ ᓄᓇᕗᒻᒥ ᓄᓇᓕᖕᓄᐊᖅᑕᖃᑦᑕᓕᕐᒥᖕᒪᑕ, ᓄᓇᖕᓂᑦ 
ᓴᓇᙳᐊᖅᑎᓄᑦ ᑮᓇᐅᔭᓕᐅᕈᑕᐅᖃᑦᑕᓕᖅᖢᓂ.

ᐃᓄᐃᑦ ᓴᓇᙳᐊᖅᐸᒃᑕᖏᑦ
ᐃᓄᖕᓂ ᓴᓇᙳᐊᖅᑕᐅᕙᒃᑐᑦ ᐱᒻᒪᕆᐅᓪᓗᓂ ᑮᓇᐅᔭᓕᐅᕈᑕᐅᖃᑦᑕᖅᐳᑦ ᖃᔅᓯᑲᓪᓚᖕᓄᑦ ᓄᓇᕗᒻᒥ ᓄᓇᓕᖕᓄᑦ. 
ᐱᓕᕆᕝᕕᖕᓂ ᖃᐅᔨᓴᕈᑕᐅᖃᑦᑕᖅᓯᒪᔪᑦ ᓴᓇᙳᐊᒐᕐᓄᑦ ᒥᖅᓱᒐᕐᓄᓪᓗ $33 ᒥᓕᐊᓐ ᖃᓂᒋᔮᓂ ᑮᓇᐅᔭᓂᒃ 
ᐃᓯᖅᑐᖃᖃᑦᑕᕐᓂᖓᓂᒃ ᓄᓇᕘᒧᑦ. ᖃᔅᓯᑲᓪᓚᑦ ᓄᓇᕘᒥ ᓴᓇᙳᐊᖅᑎᑦ ᓄᓇᕐᔪᐊᓕᒫᒥ ᐃᓕᑕᕆᔭᐅᓯᒪᕗᑦ. ᑲᓇᑕᒥᐅᒐᓴᐃᑦ 
ᑭᙵᕐᒥᐅᑦ ᐊᒻᒪ ᖃᒪᓂ’ᑐᐊᕐᒥᐅᑦ ᓴᓇᙳᐊᖅᐸᒃᑕᖏᓐᓂᒃ ᐊᒻᒪ ᑎᑎᖅᑐᒐᖅᐸᒃᑕᖏᓐᓂᒃ ᓂᐅᕕᕋᔪᖕᓂᖅᓴᐅᔪᑦ, 
ᓄᓇᕐᔪᐊᕐᒥᐅᓄᓪᓗ ᖃᐅᔨᒪᔭᐅᓪᓚᕆᒃᑐᑦ  ᐊᑭᓐᓇᕐᒥᐅᑕᑦ ᐊᒻᒪ ᓵᑦᑐᐱᐊᖑᔭᖅᖢᑎᒃ ᖃᒃᓱᖓᐅᑎᑦ ᐸᓐᓂᖅᑑᒥ 
ᓴᓇᔭᐅᓲᖑᓂᖏᓐᓂᒃ.  

ᓄᓇᕗᒻᒥ ᐱᙳᐊᖅᑎᑦ ᐃᒻᒥᓂᒃ ᐊᑎᖅᓯᒪᔪᑦ ᑕᕐᕆᔭᐅᑎᒃᑯᑦ, ᓈᓚᐅᑎᒃᑯᑦ ᐊᒻᒪ ᐱᕙᓪᓕᐊᔪᒃᑯᑦ; ᓄᓇᕐᔪᐊᕐᒥ 
ᑕᕐᕆᔭᖅᑕᐅᓯᒪᓕᖅᑐᓂᒃ ᓲᕐᓗ “The Necessities of Life” ᐊᒻᒪ “ᐊᑕᓈᕐᔪᐊᑦ − ᐅᕿᓚᔪᖅ” ᓇᓗᓇᐃᖅᓯᔪᐃᓐᓇᐅᕘᒃ 
ᐊᔪᙱᓐᓂᖏᓐᓂᒃ ᓄᓇᕗᒥᐅᑦ ᑕᕐᕆᔭᐅᓯᐅᖅᑎᖏᑦ, ᐊᒻᒪ ᑲᔾᔮᕐᓇᕐᓂᖓᓂᒃ ᓄᓇᕘᑉ ᓄᓇᖓ ᑕᕐᕆᔮᒃᓴᓃᑦᑐᑦ.

ᓄᓇᕘᑉ ᒥᒃᓵᓄᑦ ᑐᑭᓯᒋᐊᒃᑲᓐᓂᕈᒪᒍᔅᓯ,  
ᓄᓇᕗᑦ ᒐᕙᒪᒃᑯᑦ ᑐᓴᐅᒪᔪᓕᕆᔨᒃᑯᖏᓐᓄᑦ ᖃᐅᔨᒋᐊᕈᓐᓇᖅᐳᓯ.

